
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 

চা জলখাবার খেতে খেতে সমীর সুভাগিনীর কথার ছাড়া ছাড়া জবাব দেয়, সাধনের আলাপ করার চেষ্টা তার অন্যমনস্কতার জন্য ভেস্তে যায়।
খাওয়া শেষ হলে মহেশ্বর বলে, কি বলছিলে বল। এরা কি চলে যাবে? এতক্ষণ সে গড়গড়া টানছিল। এখন নলটা নামিয়ে রাখে। সমীর বলে, এদের যাবার কি দরকার । গোপন কথা কিছু নয় । মহেশ্বর প্রতীক্ষা করে। সমীর ধীরে ধীরে বলে, আমাকে হাজার দশেক টাকা ঋণ দিতে হবে।
এক বছরের মধ্যে শোধ করে দেব ।
ঘরে যেন বজ্ৰপাত হয়। সবাই নিৰ্বাক হয়ে থাকে। সমীর বলে, আমি অনেক দিন থেকেই ব্যবসা করার কথা ভাৰছিলাম। সামান্য মাইনেতে চাকরী করে কোন লাভ নেই। বাবা নিজের দোষে লাখ খানেক টাকা নষ্ট করে বসেছেন-বাবার আর কিছু নেই। আমি প্ৰতিজ্ঞা করেছি যে আমাদের আগেকার অবস্থা ফিরিয়ে আনিব । কি ভাবে কি করব। এতদিন বিচার বিবেচনা করছিলাম। কয়েকটা যোগযোগ হয়েছে, সুযোগ সুবিধা পেয়েছি। আজকাল কতগুলি ব্যবসা আছে, সাহস করে লাগতে পারলে একবছরে লাল হয়ে যাওয়া যায়।
সমীর দু’একজন উচ্চপদস্থ লোকের নাম করে। কি ভাৰে নানা ব্যবসায়ে আজকাল মুনাফার পাহাড় জমানো যায় তার সাধারণ বিবরণ जांथिक कद्ध ।
বলে, টাকা ফিরিয়ে দিতে আমার একবছরও লাগবে না । সাধন বলে, তুমি যা বললে তার মানে তো দাঁড়ায় তুমি চােরাকারবারে নামতে চাইছ।

		 এই পাতা শেষ সম্পাদিত হয়েছে ০৪:০৮টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

